
Timersornermik aallutaqartut timersornikkut aaqqissuussani peqataanerminni sulinikkut 
isertitassaraluaminnnik annaasaqartarnerat qanoq matussuserneqartarsinnaanersoq pillugu 
apeqquteqaat aallaavigalugu oqallisissiaq.  
(Siunnersuuteqartoq, soorlu: Aningaasaqarnermut akileraartarnermullu naalakkersuisoq) 
 
Peter Olsennip oqallinnissamik siunnersuutaa Siumumit ima oqaaseqarfigissavarput. 

Nunatsinni timersoqatigiiffiit aamma kattuffiit tassaapput, imminnut periarfissamik atuerujussuartartut ima 

nukinik atuinertik kajumissutsiminnik ingelattarpaat. Ima paasillugu sulinerminnik saniatigut 

soraareernerup kingornatigut suliaqaqqittartut ilaasa allaat suliffitsik annaasarlugit, unammigiarnissartik 

piinnallugu, amerlanerilli feriessartik aallussaminnik timersuummut atortarlugu, tamannalu Siumut 

isumaqarpoq ajorluinnartoq. 

Ilaatigut timersoriat nalusarpaat aallarunik, nunatta avataanut unammisartutut qinigaanissartik. Tamannalu 

ima ilungersunartigaat ilaannikkut suliffitsik akuersiseriaannaanagit nunatsinniit unammisartutut 

toqqagaasimagunik taava ilaatigut aporaannernik suliffimmiinniit akuersissummik piniarnermik 

pilersitsisarluni tamannalu ajorluinnartoq Siumut isumaqarpoq. 

Tamakkulu qulaajagassaasut Siumut isumaqarpoq, ilaatigut amerlasuut ingerlaaseq nunani avannarlerni 

ima pingaartitsigaat soorlu Islandimi.  

Islandimi meeraq qitiutillugu anguniagaq anguniarneqassaaq ima paasillugu, angajoqqaat Kommunemit 

taperneqassapput konto aalajangersimasoq pilerseriarlugu taanna konto allamut atoqqusaanngilaq kisimi 

meeqqat timersortarpat imalluunniit nipilersortarpat aammattaaq eqqumiitsuliornermik soqutigisaqarpat 

taava taakku peqatigiiffinnut aningaasat atorneqartussatut siunnertamut atorneqarnissaa 

naatsorsuutigineqartarpoq. Atorneqanngippatalu angajoqqaat aggersarneqartarlutik suliarlu siusinaartumik 

meeqqamut suliaq aallartinneqartarluni, taannalu Siumut pitsaasumik isumaqarfigaa.  

Meeqqap qitiutsinneqarneranut taanna aqqutissaasoq Siumut naalakkersuisunut kaammattuutigaa 

misissorneqarnissaanik periarfissamut tulluarnerpaatut nunatsinni anguneqartariaqartoq.  

Timersornermik aallutaqartut nunatsinni aamma nunattalu avataani amerlaqaaq, taakkulu 

kajummissutsimik aamma nunaqataasugut pilluta amerlasuutigut timersornertik ingerlattarpaat. 

Taakkulu Siumup assut qutsavigerusuppai, pissutissaqarpugut nunatsinni timersortarneq kajumissutimik 

ingerlataavoq.  

Timersornerup nunatsinni ineriartittuarnissaa Siumup pingaartippaa. Tassuunakkut aamma Kommune-t 

qanimut suleqatigeqqissaarnissaat pingaaruteqarmat timersoqatigiiffiit kissaataat anguniarlugit 

suleqatigiilluta inerisassagatsigit. 

Siumut, isumaqarpoq ullutsinni timersornerup allat ajornartorsiutigut ulluinnarni annikillisissinnaagai.  

Soorlu Arctic Sportimi Uummannami meeqqat ilaat ilaqutariit avataannut inissisimasoq 

iluatilluarsimaneranik inuusuttunnguup GM-imimi takutikkaa. Siumut isumaqarpoq Islandimi 

suliniutigineqartartut soqutiginartuusut aamma assingusumik nunatsinni oqallittariaqalersugut, 

peqqutigalugu uagut System samfundiuvugut, ima paasillugu inuaqatigiit akiliissussaq kisimi naalagaaffit 

iliuusseqarpat aatsaat qanoq iliuuseqartarluta. 

Islandimili nunaqartut kattuffiit qinnutigisarlugu suliuniutigut sinaakkusersigit taava aningaasat tamakkiisoq 

amigarpat nunami suliffeqarfiit Fundraising – katersuiniarneq aamma aalisartut avamut tunisat 

aqqutigalugit aamma suliffeqarfiit aqqutigalugit ingerlaneqartarluni. Islandimilu imigassaarniarfiit 

isertitaasa tamakkiisoq timersornermut aamma timersortarfinnut atorneqartarmata Siumup 

aqqutissaalluartoq tamakkiisumik taperseratsigu. 

Tassungalu anngutissagaanni Seminarerujussuaq aamma paasisitsiniaaneq Islandimi ingerlaneqarnikuulluni. 

Nunap inuisa piumassutiminnik ingerlallugu, imigassaq ikiaroornartorlu quleqqutsiullugu 

ingerlaneqarnikuulluni, naalagaaffit iliuuseqarnissaa apeqqutaanani. 

Nunatsinnilu inuit nikikkususseqartut amerlanatik kisimi aatsaat naalakkersuisut imalluunniit suliat 

mikisukkaarlugit ingerlaneqartarlutik nalinginnaasuulluni. Taammaammat Islandimut sanilliunnissaq assut 

qanikkuminaalluni, kisialli paasitsitiaanikkut aatsaat annertuumik ingerlaqarnikkut anguneqarsinnaalluni, 

imaluunniit allanik EVENT-iunngikkaani, nunatta siunissaa pillugu. 

Taamaammat AWG, Avannaata Qimussersua, Arctic Sports Greenland, Nerrivimmik arsaarartartut, Arctic 

Circle Race, Qaannat Kattuffiat – QK, Arpattartut, timersuuteqarpassuillu qutsavigerusuppagut annertuumik 

inuiaqatigiinnut tunniussaqartarnerat tarnikkut timikkullu tunissutaasoq annertooq Siumumit 

qutsavigerusupparput, soorunalimi timersuuterpassuit tamaasa aamma ilanngullugit qujajumavugut. 

Aningaasaliissutit nunatsinni timersornermik tunniuttakkagut amigarujussuarput, pissutigalugu Islandimi 

aningaasaleerujussuarnerup kingunerivaa inuit eqqorniakkatik iluatsinnikuuaat tassa timersortarfiit 

sanaattorneqanerisigut, siunissamut inuiaqatigiinnut kingunera Siumup tassuuna suli annarusumik 

ineriartortsinneqarnera eqqummaariffigaa. 

Taamaanneralu suli Siumut isumaqartuarsinnappoq aningaasaliissutit nunatsinni timersornermik 

tunniuttakkagut amigarujussuarput, oqallilluarisi.  

Dines Mikaelsen, Siumut 


